
_____ 
ETA UNIVERSIDAD DEL PAÍS VASCO/EUSKAL HERRIKO UNIBERTSITATEAREN ARTEKO NAZIOARTEKO TESI TUTOREKIDETZARAKO HITZARMENA



BILDUTA
Alde batetik, Universidad del País Vasco / Euskal Herriko Unibertsitateko errektorea, Iñaki Goirizelaia Ordorika jauna.

Bestetik, ____________________ unibertsitateko errektore jauna/andrea:
_______ dokt. jauna/andrea
Bi aldeek aitortzen diote elkarri hitzarmen hau sinatzeko behar adinako legezko gaitasuna dutela.


ADIERAZI DUTE

Ezen bi erakundeek xede komuna dutela, hots, ikertzaileak prestatzerakoan lankidetza zientifikoa sustatu eta garatzea eta bi erakundeetako doktoregaien mugikortasuna bultzatzea.

HONAKOAK KONTUAN HARTUTA

UPV/EHU Euskal Herriko Unibertsitatearen aldetik:
· Uztailaren 12ko 534/2013 errege dekretua eta urtarrilaren 28ko 99/2011 Errege Dekretua, doktoregoko ikasketa ofizialak arautzen dituena.
· Doktorego Ikasketak Kudeatzeko Arautegia (2013ko maiatzaren 30eko Erabakiaren bidez argitaratua), eta Graduondoko Ikasketen eta Nazioarteko Harremanen arloko errektorearen erabaki bidez 2013ko azaroaren 4an argitaratutako aldaketak. 

______ [beste unibertsitatearen] aldetik:
[beste unibertsitatearen arautegia]



ADOSTU DUTE

______ jaunak/andreak _________ izenburuaz egingo duen doktorego tesiaren tutoretza partekatua zuzentzeko hitzarmen hau sinatzea honako klausula hauen arabera 



KLAUSULAK


Lehenengoa.- Tesi zuzentzea

Doktoregaiak tesi zuzendari hauen kontrol eta ardurapean egingo du bere doktorego tesia:
Universidad del País Vasco / Euskal Herriko Unibertsitatearen aldetik

________ dokt. jauna/andrea
Doktorego programa: _______
Master eta Doktorego Eskolari adskribaturikoa.

_____ unibertsitatearen aldetik,
_______ dokt. jauna/andrea
Doktorego programa / ikertaldea: _____

Tesiaren zuzendaritzan egindako edozein aldaketa oro ahalik eta lasterren jakinarazi beharko zaio beste unibertsitatearen organo arduradunari. Gorago aipatutako irakasle horiek hitz ematen dute hitzarmen honen xede den doktorego tesiaren zuzendaritza batera eta modu koordinatuan eramango dutela. 


Bigarrena.- Tesiaren inskripzioa eta laborazioa.

Tesi proiektuaren inskripzioa hitzarmen hau sinatu duten bi unibertsitateetan egingo da, betiere inskripzioa unibertsitate bakoitzean arautzen duten arauekin bat etorrita. 

Doktoregaiak urtero egingo du matrikula bi unibertsitateetan, ordaindu beharreko matrikula eta tasak unibertsitate bakarrean ordainduta. 

____-____ akademi ikasturte(et)an, doktoregaiak ________ [unibertsitatean] ordainduko du, _________ [unibertsitatean] ordainketa honetatik salbuetsita egonik.

Tesia ______ [hizkuntzaz] idatziko da eta laburpen luze bat gehituko da ______ [gaztelaniaz, euskaraz eta beste unibertsitatearen hizkuntzaz].

Tesia ______ [hizkuntzaz] defendatuko da eta laburpen luze bat gehituko da ______ [gaztelaniaz, euskaraz eta beste unibertsitatearen hizkuntzaz].

Doktorego tesiaren ikerlanak garatzeko, egonaldi jarraitu edo txandakoak egingo dira unibertsitate bietan, unibertsitate bakoitzean, gutxien dela, bederatzi hilabete eginik. 

Egonaldietako tarteak jatorrizko unibertsitatean tesi proiektuaren inskripziotik abiatuta zenbatuko dira.

Tesiaren iraupena ezin joango da inola ere unibertsitate biotan indarrean diren arautegietan ezarritako aldietatik gora.


Hirugarrena.- Asegurua

Doktoregaiek aseguru baten babesa izan beharko du doktoretza aurreko ikerketa unibertsitate bietan egin ahal izateko.

Ez doktoregaiek ez unibertsitateek ez dute ezelako erantzukizunik izango, tesi zuzendariak eman eta tesiaren eginkizunen planean ez diren agindu edo jarraibideen ondorioz sor litekeen edozein kaltetan. 


Laugarrena.- Ebaluazio epaimahaia eta tesiaren defentsa

Bi unibertsitateek elkarren adostasunez izendatuko dute tesiaren defentsa egiteko epaimahaia, betiere tesia defendatu behar deneko unibertsitatean indarrean dagoen legeria aplikatuz. 

Indarreko arautegiak hartarako bide emanen balu, epaimahaiaren osaeran bermatu beharra dago tutorekidetzan ari diren unibertsitate bakoitzeko kide bat egotea, bai eta, gutxien dela, unibertsitate bietatik kanpoko ebaluatzaile bat ere.

Unibertsitate biek espresuki emandako baimena aldez aurretik lortuta eta tesiaren gordailurako tartea gaindituta, doktorego tesiaren defentsa bakarra burutuko da, unibertsitate biek aintzat hartu beharko dutenak. 

Tesiaren defentsa _____ unibertsitatean egingo da. 

____ [defentsa ekitaldia hartuko duen unibertsitateak] bere gain hartuko ditu defentsa ekitaldiari loturiko gastu guztiak eta doktorego tesiaren defentsari dagozkion dokumentu guztien kopiak igorriko dizkio beste unibertsitateari. 

Doktoregaiak defentsa ekitaldia hartuko duen unibertsitatean ordainduko ditu defentsa eta gordailua egiteko ordaindu beharreko tasak.

Eginiko tesiaren eta ikerlanaren emaitzen argitalpena, ustiapena eta babesa hitzarmena sinatu duten bi unibertsitateek ziurtatuko dute, tutorekidetzan aritutako herrialde bakoitzeko prozedura espezifikoen arabera.


Bosgarrena.- Doktoregoko titulua ematea

Unibertsitate biek konpromisoa hartzen dute kasuan kasuko doktorego tituluak emateko, tutorekidetza espresuki aipatuta, baldin eta arau propioek hartarako aukera eskainiz gero.


[bookmark: _GoBack]Seigarrena.- Indarraldia

Hitzarmen hau indarrean egongo da erakunde bietako ordezkariek sinatzen dutenetik doktoregaiak doktore titulua lortu arte.

Doktore tituluak lortzeko eta emateko arau berriren bat onartuko balitz eta arau hori hitzarmen honetan ezarritakoaren kontrakoa izanez gero, hitzarmena aldatuko da arau berriaren arabera. 


Eta honela ager dadin, bi aletan sinatu dira hitzarmen honen jatorrizkoak ____ [hizkuntzaz], gaztelaniaz eta euskaraz.

